
Politika kapitalisten eta Gazako genozidioaren aurka

» KONTRAPORTADAN HASTEN DA
sinatu ditu euskal administrazioekin, ho-
rietatik %60 2018 eta 2020 artean.

Harreman ekonomiko horien bidez,
batzuek zibilizatu eta demokratikotzat
jotzen duten euskal eskuinak genozidio
sionista sustatzen du. Gogor aurre egin
behar zaio, CAFeko Enpresa Batzordeak
egin duen bezala, multinazionalak Israelgo
apartheidarekin eta kolono faxistekin di-
tuen negozioak salatuz, eta berehala etea
exijituz. ELAk, LABek eta ESKak mi-
laka langileren haserrea bidera dezakete
palestinarrak jasaten ari diren sarraskiaren
aurka altxatzeko. Genozidioaren aurkako
ekintzak, mobilizazio masiboak, lanuz-
teak eta grebak, konplizeak diren Eusko
Jaurlaritza eta Espainiako Estatuko Go-
bernua seinalatuz, eta kaleetan basakeria
hori geldiarazteko bidea irekiz.

Pedro Sanchezen Gobernua,
Gazako genozidioa eta eskuin
muturraren aurkako borroka

Hain zuzen ere, mundu osoan milioika
mobilizatzen ari garenean Israelgo Go-
bernu faxista eta kolonialistak piztutako
genozidioaren aurka, Pedro Sanchez Tel
Avivera joan da Netanyahu kriminala-
ri eskua luzatzera. Bisita honek Gobernu
sionistaren aurpegia garbitzeko balio izan
du batez ere. Pedro Sanchezen adierazpe-
nen arabera, Gazako zibilen heriotzak “ja-
sanezinak” dira, baina garbiketa etnikoa
eta genozidioa ez ditu aipatu ere egiten.
Netanyahuren Gobernu nazia Pedro San-
chezen aurka epel kexatu arren, Israele-
kin dauden harreman ekonomiko, diplo-
matiko eta militar guztiak bere horretan
mantentzen dira. Albares Atzerri minis-
troak berehala esan zuen “Israel estatu
laguna” dela eta “ez dagoela zalantzarik
Espainia non kokatzen den”.

Atzerri politikan, keinuak keinu, Ukra-
inan AEBko inperialismoarekin lerrokatu
izanak eta orain Israelgo Estatuaren alde
kokatu izanak, agerian uzten du zein den
Espainiako Estatuko Gobernu berriaren
izaera. Aurrekoa baino eskuinerago biratu
du Podemos kanporatu ondoren, eta arlo
praktikoan aurreko legegintzaldiko poli-
tika kapitalista berberak bultzatuko ditu.
Pedro Sanchez palestinar herriaren alia-
tu gisa saldu nahi izan duen zirku media-
tikoari sinesgarritasuna ematea kea ba-
rreiatzea da. Negar egiten dute alferrikako
aieneekin, orain Borrellek ere bai Bruse-
latik!, baina praktikan bidea libre uzten
diote Israeli palestinar herria kanporatu
eta sarraskitzeko.

EH Bilduko zuzendaritzak hori guztia
agerian uzteko betebeharra dute, amore
eman gabe. Pedro Sanchez seinalatu eta
eskuin muturraren mehatxuari buruzko
bere hitzontzikeria salatu behar da, aldi
berean, ez baitu arazorik gaur egun mun-
duan dagoen Gobernu faxistenari eskua
emateko. Feijoo eta Abascalen Gobernua
eragotziz erreakzioari bidea ixteak ez du
esan nahi Pedro Sanchezi eta bere politi-
ka kapitalista eta inperialistei txeke zuria
eman behar zaienik.

Pedro Sanchezek ere egiten duen be-
zala, nazioarteko erakundeek esku har-
tu behar dutela eta nazioarteko zuzenbi-
dea aplikatu behar dela planteatzea utopia
erreakzionarioa da. Nazioarteko erakun-

BORROKATZEN
JARRAITU BEHAR DUGU

deek eta nazioarteko zuzenbideak ahalbi-
detu dute Israelgo Estatuak hainbat ha-
markadatan Palestinako herria zapaltzea.
Azken hilabeteotan, milaka pertsona mo-
bilizatu gara Euskal Herrian aldarrikapen
argi batekin: genozidioa salatzea eta PSOE
Sumarren gobernua presionatzea Israelgo
Estatuarekin harreman ekonomiko, diplo-
matiko eta militar guztiak eteteko. Hori
da Palestinan gertatzen ari den amesgaiz-
toa amaitzeko bidea.

Borrokarako ezker iraultzaile
eta antikapitalista baten alde

Galdera, beraz, argia da: EAlren eta go-
bernu zentralaren politika kapitalistei edo
Gazan ikusten ari garen basakeriari aurre
egiteko, zer alternatiba behar dugu? Lehe-
nik, kaleetako borroka erdigunean jartzea,
hor erdiesten baitira benetan lorpenak, eta
bigarren, logika kapitalistarekin apurtzen
duen politika planteatzea.

EH Bilduk ere hautagai berri bat aur-
keztu du EAEko hauteskundeei begira,
Pello Otxandiano. Duela gutxi arte EAJren
Hezkuntza Lege berriaren defendatzaile
nagusienetako bat izan da, nahiz eta ora-
in aurka atera borrokaren eta kritiken
ondorioz. EH Bildu hautestontzietan in-
dartu egin da, baina ez EAJren edo Go-
bernu zentralaren aurrekontu kapitalis-
tak babestera eraman duen politika prag-
matistagatik, euskal eta espainiar eskuinar

bidea ixteko aukera gisa ikusten delako
baizik.

Maniobra instituzionalen politika
“errealista” hori, kaleetako borroka bi-
garren edo hirugarren mailan utzi eta pro-
grama antikapitalista eta sozialista bati
uko egiten diona, eraldaketa soziala albo-
ratuz, guztiz negargarria izan da langile-
riarentzat eta ezkerrarentzat. Horrela iku-
si da Podemosekin ez ezik, baita 2008ko
krisi kapitalista handiaren eta sozialde-
mokrazia tradizionalaren krisiaren ondo-
rioz sortutako ezker erreformista berria-
ren korronte guzti-guztiekin ere: Syriza,
Die Linke, Corbyn, Bernie Sanders edo
Latinoamerikako ezker beraren aldaera
desberdinetan besteak beste. Masen bizi
baldintzak hondoratzen jarraitzea erago-
tzi ez eta, gainera, bidea zabaldu zaio ge-
ro eta faxistagoa eta erreakzionarioagoa
den eskuin muturraren igoerari, Argenti-
nan ikusi berri dugun bezala.

Auzi nazionala konpontzeko bitarteko
gisa zuhurtziara jotzea ere ez doa norabide
zuzenean. Mobilizazioa gure lan aldarri-
kapenak lortzeko bide bakarra den bezala,
Euskal Herri independente eta sozialista
lortzeko bide bakarra ere bada.

Azken urteotan Euskal Herriko kaleak
bete dituzten mobilizazioek argi erakus-
ten digute indar handia dagoela borroka-
rako alternatiba iraultzaile bat eraikitzeko.
Langile klasea oso indartsua da antolatzen
eta kaleetan borrokatzen duenean, baina
alternatiba politiko sendo bat behar du,
bankuen eta monopolio kapitalisten des-
jabetzea planteatuko duen programa argia.

Soilik sozialismoaren programarekin
lortuko dugu arrazakeriarik, matxismorik
edo gerra inperialistarik gabeko gizartea.
Gazako egoerak gordin erakusten digun
bezala, ez dago beste aukerarik. Sozia-
lismoa edo basakeria! Egin bat Ezker
Iraultzailearekin!

Palestinar herriaren aldeko borrokatik azaroaren 30eko greba orokor feministara

lkasle Sindikatua, Emakume Aske eta
Borrokalariak eta Ezker Iraultzailea

Mundu osoko milioika pertsonak bezala,
atsekabetuta ikusi dugu Palestinan gure
anai-arreben aurkako sarraski sionista.
Gure pankartetan esaten genuen bezala:
“Ezin gara beste aldera begira gelditu”,
eta ez dugu egin!

Netanyahuren erregimen faxistaren
krimen latzak ezagutu bezain laster, gu-
re indar guztiak elkartasun internaziona-
listaren zerbitzura jarri genituen, urria-
ren 26an gazteria ikasle grebara deituz.
Egun gutxi batzuetan, Palestinari elkar-
tasuna adierazteko nazioarteko kanpai-
na Euskal Herriko dozenaka institututara
eraman genuen, informazio-mahaiak jarri
genituen, eta hiri eta herri nagusiak gure
kartelekin josi genituen. Kanpaina horren
ondorioz, erabat hustu genituen ikasge-
lak, eta bi mobilizazio sutsu bultzatu ge-
nituen Bilbon eta Gasteizen. Mobilizazio
horiek bat egin zuten estatu mailan egin-
dako dozenaka mobilizazioekin, eta mi-
laka gazte bildu ahal izan genituen, sen-
titzen genuen amorrua kaleetara ateraz.

Palestinari elkartasuna adierazteko
urriaren 2lean Donostian eta urriaren
28an Bilbon egindako manifestazio ba-
teratuetan ere parte hartu genuen, segi-
zio borrokalariak antolatuz, gazteekin eta
komunitate arabiarreko langileekin bate-
ra. Urriaren 26ko egunaren ondoren, aza-
roaren 16an berriro deitu genituen gazteak
ikasleen grebara, oraingoan Hego Euskal
Herriko lau hiriburuetan mobilizazioetara
deituz, institutuetako errepresioari aurre
eginez eta gure klase internazionalistako
elkartasuna berriro erakutsiz.

Euskal Herriko gazteen eta langileen
borrokaren beste puntu bero nagusia aza-
roaren 30ean euskal gehiengo sindikala-
rekin batera mugimendu feministak dei-
tutako greba feminista ikusgarria izan da.
Irailaz geroztik, Emakume Aske eta Bo-
rrokalariak taldeko eta Ikasle Sindika-
tuko kideok Institutu eta Unibertsitatee-
tako greba bultzatzen aritu gara, irakas-
kuntzan lanuztea erabatekoa izan zedin.
Kanpaina horretan borroka handia egin
dugu feminismo borrokalari, antikapita-
lista eta iraultzailearen ideiak kaleetara eta
ikastetxeetara eramateko gure panfleto, ba-
tzar eta kartelekin, eta EAJren eta enpre-
sa moreen hipokrisia nabarmendu dugu,
hitz politekin emakume langileok jasaten
dugun murrizketen, pribatizazioen, preka-
rietatearen eta errepresioaren agenda bul-
tzatzen baitute.

Azaroaren 25eko manifestazioetan,
indarkeria matxistaren aurkako egu-
nean, borroka giro oso indartsua ikusi
genuen, eta, hain zuzen ere, azaroaren
30a egun historikoa izan zen, greba ma-
siboa mobilizazio jendetsuekin. Patrona-
lari eta EAJri kolpe ederra eman genion.
Ahalegin guztiak egin zituzten grebari
boikota egiteko, abusuzko gutxieneko
zerbitzuak ezarriz eta Ertzaintza erabiliz
lantoki mordoa blindatzeko. Baina hala
ere, milaka gaztek, langilek eta pentsiodu-
nek jarduera ekonomikoa geldiarazi ge-
nuen, baldintza duinen zaintza-sistema
publiko baterako eskubidea mahai gai-
nean jartzeko, murrizketekin eta priba-
tizazioekin amaitzeko eta %100 publi-
koak eta kalitatezkoak diren zerbitzuak
aldarrikatzeko.

Elkartasuna Palestinako herria
rekin
Gazako genozidioa geldity

gﬁw IKASLE

=S Gu hittzen, bortxatzen eta |

fl._" " E 3 Al
.g_-.. » !J’ & zapaltzen farraitzen dute. Aski dat S |

ol
a”
\r,

L

Klazelo feminksmo raulizaflea abtaty!

N

Palestinar herriaren aurka
: aurkako

IS NoTo
ELF DEFENSY
= A .:‘:F.

g

e w —
L b
s Isiﬁ’;ﬁ\

MOBILIZAZIOAK 12etan

Ezin dugu beste aldera begira geldity!

Gaza hilobi bihurtu dute denen begien bistan!

Ez da gerra, genozidioa da!

Erantzuleak: Netanyahuren
gobernu faxista, AEB eta Europa

Nazioarteko Ezker Iraultzailea

Gaza munduko kartzelarik handiena izate-
tik milaka gorpu dituen hilobi bihurtu da.
Makineria militar sionista garbiketa etniko
planifikatu eta sistematiko bat gauzatzen
ari da, AEBetako eta Europako inperialis-
moaren konplizitatearekin. Zaila da esa-
tea zerk ematen duen nazka gehien, Ne-
tanyahuren supremazismo sionistak edo
mendebaldeko handikien hipokresia zini-
koak ahoa irekitzen duten bakoitzean jus-
tifikaezina justifikatzeko.

Irudi benetan danteskoak ikusten ari
gara. Israelen bonbardaketek dozenaka
mila tona lehergai jaurti dituzte, eta Ga-
za errautsetan birrindu dute, lehenik ipa-
rraldea eta orain hegoaldea. Behinik be-
hin, 25.000 hildakotik gora eragin dituzte,
horietatik 10.000 haurrak eta 22.500 zi-
bilak, eta hondakinen azpian milaka per-
tsona erreskatatu ezinik geratu dira, ma-
kina eta erregai faltagatik; 50.000 zauritu
inguru, milaka mutilatu, milioi erdi etxe
suntsituta eta 1,9 milioi desplazatuta, bi-
ztanleriaren %90.

Aski ez eta armada sionistak ospita-
leak, anbulantzien konboiak eta eskolak
erasotzen jarraitzen du, baita NBEko ins-
talazioak ere, ehunka pertsonen babesle-
kuak, bertako dozenaka langile erailaz.
Eta gauza bera gertatzen da kazetarie-
kin, 90 hildako inguru, nazioarteko iritzi
publikoaren aurrean genozidioa isilaraz-
teko helburuarekin. Aurrekaririk gabeko
kopuruak dira.

Horrez gain, setioa zabaldu da, elika-
gaiak, botikak eta erregaia sartzea erago-
tziz, eta hornidura elektrikoa, telefonoak
eta internet etenez. Bi milioi palestinar bai-
no gehiago, %40 haurrak!, gosez, egarriz

edo kolera bezalako gaixotasunez hiltze-
ko mehatxupean daude. NBEk apokalip-
tikotzat jo du egoera. Gazako osasun-sis-
tema kolapsaturik dago eta milioika dau-
de Rafahen setiatuta, Egiptoko mugaren
ondoan, Gazatik behin betiko kanpora-
tzearekin mehatxatuta.

Elkartasun internazionalista
hazten ari da

“Nazioarteko komunitatearen” pasibota-
sunaren eta, egia esan, konplizitatearen
aurrean, mundu osoan elkartasun inter-
nazionalista lehertzen ari da. Altxamen-
du jendetsuek herrialde arabiarrak nahiz
AEB eta Europa astintzen dituzte, gobernu
horien guztien hipokrisia eta sarraski ho-
nekin duten kolaborazioa agerian utziz.
Errepresioak ez du gelditu mugimendu
hau, etengabe hedatuz eta erradikaliza-
tuz ari dena.

Klaseko elkartasun internazionalista
hau da sarraskia geldiarazi dezakeen tres-
na bakarra, genozidio sionistaren ezin-
besteko konplizeak diren gure gobernuak
soken kontra jarriz.

Izan ere, eraso hau ez da erraz geldi-
tuko. Gazako Zerrendaren iparraldea ai-
retik eta itsasotik bonbardatu eta lurreko
artilleria erabiliz suntsitu ondoren, sa-
rraskia indartsu hedatzen ari da hegoal-
derantz, 10 kilometro eskasetan pilatzen
diren 1,9 milioi gazatarrak inguratuz eta
ihes egitera bultzatuz. Garbiketa etniko an-
tolatua da. Armadak kontenplaziorik ga-
be exekutatzen ditu zibilak eta “gerrako
presoak”, lurraldea hobi komunez josiz,
SS nazien estiloan.

Israelgo klase agintariarentzat, bere
Estatu aparatu eta gobernuarentzat, anker-

keria horien justifikazioa publikoa da,
inolako konplexurik gabe. Netanyahuren
Kabineteko kideen hitzetan ez dago zibi-
lik Gazan, animaliak bakarrik, eta bonba
nuklearra erabiltzea zilegi litzake. Zer alde
dago honen eta nazien herri judua garbi-
tzeko “azken irtenbidearen” artean?
Israelgo goi-kargudunek, diputatuek,
militarrek, enbaxadoreek, medikuek eta
abarrek egindako adierazpenak, asko Liku-
dekoak eta ez soilik muturreko erakunde
sionistetakoak, ez dira anekdota hutsak,
etenik ez duen marmarra baizik. Agerian
uzten dute Israelgo Estatuaren izaera su-
premazista, arrazista eta kolonialista.

Faxismo sionistaren
benetako mehatxua

Gerra honen helburuetako bat, Netanyahu-
ren Kabinetearentzat eta estamentu mili-
tarrarentzat, bigarren Nakba bat eragitea
da, hau da, palestinarrak Gazatik Sinai
penintsulara kanporatzea. Israelgo inteli-
gentziaren dokumentu filtratu batek age-
rian utzi du hori. Plan horretarako, Al Si-
siren diktadura militarraren laguntza behar
dute, eta erregimen hori tentatzen saia-
tzen ari dira Egiptoko kanpo-zorra osorik
barkatzearekin.

Hala ere, Biden, Sunak, Von der Leyen,
Borrell, Macron, Scholz edo Pedro San-
chezek ez dute genozidio hitza aipatzen.
Israelen eta Hamasen arteko ustezko ge-
rra bati buruz hitz egiten dute, baina hara
non, palestinarrak bakarrik hiltzen diren
eta Gaza bakarrik suntsitzen den. Nazioar-
teko legeria humanitarioa errespetatzeko
eskaerak egiten dituzte, Israelek hori ja-
da birrindu ez balu bezala. Noski, Netan-
yahuren gobernu faxistarekin dituzten ha-

rreman ekonomiko eta militar oparoei be-
gira koartada bat izan nahi dute.

Baina ez da Gaza bakarrik. Israelgo
Gobernuaren eta Estatuaren politika txo-
binista eta supremazistak muturreko es-
kuina eta milaka kolono fanatiko haus-
potu eta armatu ditu. Eta horiek Zisjor-
danian pogromoak areagotzen ari dira,
ehunka palestinar hil eta euren lurretatik
eta etxeetatik kanporatuz.

Gobernuaren buruan dauden indarrek
Israelen diktadura teokratiko bat finkatu
nahi dute, Torah izan dadin legea eta herri-
tarren oinarrizko eskubide demokratikoak
erabat ezabatu daitezen, arabiarrenak zein
judutarrenak. Netanyahuk esku-hartze mi-
litarra gerra jainkotiar gisa justifikatzen
du, argiaren eta ilunaren arteko guda eta
profeta biblikoak aipatuz. Aldi berean,
errepresioa gogortzen du, Israelgo herri-
tar arabiarrak erbestearekin mehatxatuz,
baita bakezale, ezkerreko ekintzaile edo,
besterik gabe, Palestinako herriaren zapal-
kuntzaren aurka agertzen den edonoren
aurka ere.

Fanatismo erlijiosoz jositako deriba
autoritario hori ez da ezerezetik jaio ordea.
Oposizio laikoak eta Israelgo ezker sozial-
demokratak (gaur egun ia desagertuta da-
g0, baina hainbat hamarkadatan Alderdi
Laboristaren bidez herrialdea gobernatu
zuen) eta sindikatuek erantzukizun osoa
dute. Netanyahu eta Zisjordaniako kolo-
noak kritikatu arren, Gazan egindako era-
so genozida justifikatu dute. Batasun na-
zionaleko politika negargarri horrek ul-
traeskuin supremazista sionista indartzen
du, eta erasoen jomugan erreforma judi-
zialaren eta Gobernuaren norabide tota-
litarioaren aurka kaleak hartu dituen ma-
sa-mugimendua jartzen du.

Trump, Bolsonaro, Meloni, Milei eta
abarrek osatzen duten fenomeno globa-
laren abangoardia militarizatuan kokatu
da Netanyahu. Ezaugarri faxista argiak
dituzten diktadura bonapartisten meha-
txua ezin da gutxietsi. Ez dute soilik Pa-
lestinako herria mapatik kendu nahi, gaz-
te eta langile mugimenduaren ezkerre-
ko erresistentzia oro zapaldu nahi dute.

Baina Netanyahu eta bere kideak
mundu mailako mobilizazio masibo ba-
tekin topo egiten ari dira. Eta oposizio
zantzu garrantzitsuak daude Israelen, ope-
razio militarrak martxan badaude ere.
Alde bakarreko gerra genozidak ez du

saihestuko Gobernuaren eta Estatu sio-
nistaren krisia sakontzea eta gizartearen
kontraesanak klase-lerroetan azaleratzea.

Mendebaldeko inperialismoaren
zinismoa eta Ekialde Hurbileko
joko handia

Ekintza kriminal hau ez litzateke posi-
ble izango AEBren eta Europako potent-
zia nagusien babes politiko, ekonomiko
eta militarrik gabe. Babes horrek ez du



etenik, eta horren erakusle da Bidenen
Administrazioak eta Kongresuak berri-
ki onartutako 14.300 milioi dolarreko la-
guntza militarra.

Baina manifestazio masiboak eta lan-
gile klasearen ekintza zuzenak indartsu
presionatzen ditu mendebaldeko gober-
nu inperialistentzat. Geltokiak edo aire-
portuak okupatu dira, enpresa israeldarrak
edo okupazio sionistarekin negozioak egi-
ten dituzten lantegiak blokeatu dira, eta
gerra material militarra kargatzeari uko
egin diote zamalariek.

Masen altxamenduaren beldur, AEBk
eta Europako Gobernuek Netanyahu pre-
sionatzen dute eraso militarra apur bat!
arindu dezan, korridore humanitarioak
ireki ditzan eta zibil palestinarrak gizaki
gisa tratatu ditzan. Hala ere, euren alia-
tuak nazi sionistak eta supremazistak di-
renean, horrelako aholku epelak ezerezean
geratzen dira.

Hamasen erasoa ezin zen prestatu eta
gauzatu Mosdad, CIA eta AEBko eta Is-
raelgo buruzagitza militarrak ezagutu ga-
be. New York Times egunkariak agerian
utzi duenez, Hamasen plana zehazki eza-
gutzen zuten duela urtebetetik! Baina arre-
ta desbideratu beharra zuten, bai Netan-
yahuk barneko egoera kritikoagatik, bai
inperialismo estatubatuarrak Ukrainako
triskantzatik. Ekialde Hurbilean galdu-
takoa berreskuratu nahi zuten, Afganista-
nen eta Sirian porrot 0so gogorrak jasan
ondoren, Saudi Arabia aliatu ohiak Txina-
ren babespean Iranekin harremanak berre-
zarri ondoren, eta erraldoi asiarraren au-
rrean atzera egin ondoren.

Baina ez zaio ezer ongi ateratzen inpe-
rialismo estatubatuar dekadenteari. Is-
raelen eta Saudi Arabiaren arteko harre-
manak berrezartzeko saiakera eteteaz gain,
deriba genozida horren aurrean, lehendik
harremanak berrezarri zituztenek horiek
haustera behartu ditzake, Arabiar Emirerri
Batuak edo Bahrain besteak beste

AEBKk eta Europak ezin dute leziorik
eman. Kolonialismoaren eta inperialis-

moaren txapeldun hauek XX. mendeko i

eta XXI. mendeko ankerkeria handienen
erantzule dira. Baina zentzugabea litzateke
Gobernu burges arabiarrengan konfiantza
izatea, duela denbora asko traizionatu bai-
tzuten Palestinaren askapen borroka. Ha-
laber, demagogikoki beren interes inperia-

lista eta geoestrategikoetarako erabiltzen
dutenak ere badaude, hala nola Erdoga-
nen Turkiako erregimen autoritarioa, he-
rri kurduaren zapalkuntzarik okerrenean
mantentzen baitu. Era berean, Irango aia-
tolen diktadura kapitalistak, bere langi-
le-klasea sarraskitu eta emakumeen es-
kubideak eta herri-altxamenduak bortiz-
ki zapaltzen baititu.

Erregimen erreakzionario horiek eta
inguru horretan dituzten sukurtsal politi-
ko-militarrak, hala nola Hezbola Libanon,
asko zaintzen ari dira Israelen aurkako es-
kalada ez bultzatzeko, elkartasuna diskur-
tso erretorikoetara eta mugako ekintza txi-
kiagoetara murriztuz. Inperialismo txina-
tarraren aliantzek baldintzatutako erabakia
da. Argi dago, eskualdeko potentzien eta
gatazkan dauden alde inperialisten intere-
setara makurtuz, ezinezkoa dela herri pa-
lestinarraren askapen borrokan irabaztea.

Herri palestinarrak erresistentzia
armaturako eskubidea du,
baina garaipenerako bide bakarra
iraultza sozialista da

Gazan okupazioaren eta sarraskiaren aur-
kako borroka armatua zilegi da, Varso-
viako ghettoa nazien aurka altxatu zen
bezala. Baina hori benetan eraginkorra
eta herriarena izan dadin, masa mobiliza-
zioarekin lotu behar da, langile klasearen
borroka metodoekin, greba orokorra bes-
teak beste, eta klaseko elkartasun inter-
nazionalistan jarri behar du arreta. Kau-
sa palestinarrak garaipena erdiesteko bide
bakarra programa iraultzaile eta sozialista
bat hartzea da, Israelgo klase agintariaren
eta bere estatu terroristaren aurka, eta baita

burgesia arabiar ustelaren aurka ere, Pa-
lestinako Aginte Nazionala (PAN) barne.
Hau lurralde palestinarren kontrola ber-
matzeko Israelen agente ekonomiko eta
poliziala bihurtu da, bere herria zapalduz
eta burgesia palestinarra eratzea ahalbi-
detuz, burgesia sionista eta arabiarrare-
kin egindako negozioekin aberastu dena.

Bere burua iraultzailetzat duen ezke-
rrak ezin du Hamasekiko jarrera akriti-
koa izan. Erakunde hori gaur egun erre-
sistentzia armatuaren buru izateak ez diz-
kigu begiak itxi behar errealitatearen
aurrean: erakunde integrista da, progra-
ma erreakzionario batekin, eta [rango mu-
len gobernu burges eta teokratikoaren
transmisio-uhala da. Ezin du bide eragin-
korrik eskaini Palestinako herriaren as-
kapen sozial eta politikorako.

Hamas jatorrian Israelek finantzatu
zuen, mugimendu palestinarraren erakun-
de ezkertiarrei aurre egiteko. Osloko eta
Madrilgo Akordioen ondoren, PANen eta
Al Fatahren Israelekiko kolaborazionis-
moaren aurka agertu zen, eta horrek gero
eta babes handiagoa eman zion gazteria
militanteenaren eta gazatarren sektore za-
bal baten artean. Baina Hamasen autorita-
tea ere erortzen joan da. Erasoaren aurre-
tik Gazan egindako inkesta batean, %44k
Gobernu integristan ez zutela “inolako
konfiantzarik” adierazi zuten, eta %23k
“ez 0so konfiantza handia”. %72k ustel-
keria handia edo nahiko handia zegoela
adierazi zuten.

Nazioarteko ezkerraren gehiengoa,
sozialdemokrata eta sustrai estalinista edo

trotskista zuten erakunde asko Al Fatahren
eta “bi estatuen” tranparen aurrean makur-
tu ziren. “Errealistak” izan behar dugu,
esaten zuten. Baina frogatu denez, ez di-
ra inoiz bi estatu existitu, ezta existituko
ere, Israel burgesia sionista eta kolonia-
lista batek gobernatzen jarraitzen duen bi-
tartean, bere menderatze eredua herri pa-
lestinarraren sarraskian oinarritzen baitu.

Herri palestinarrak askapen nazionale-
rako eta independentziarako duen borroka
askapen sozialari lotuta doa, ezinbes-
tean. Ez da borroka erlijiosoa, Hamasek
dioen bezala, klasekoa baizik. Palestina
independentea iraultza sozialistarekin
bakarrik izango da posible. Horrek esan
nahi du borroka loturak ezarri behar di-
rela Israelgo langile klaseko sektore au-
rreratuenekin, mugimendu ezkertiar, fe-
minista eta demokratikoarekin, zeinak
mehatxutzat hartzen baitu Netanyahuren
Gobernuaren eta kolonoen deriba totali-
tario eta fanatikoa.

Munduan zehar zabaltzen den elkarta-
suna aparteko urratsa da, baina alternatiba
iraultzaile eta sozialista baten defentsare-
kin osatu behar da, Israelgo burgesia kolo-
nialistaren desjabetzea, Estatu sionistaren
suntsipena eta burgesia arabiarra botere-
tik kentzea mahai gainean jarriko ditue-
na. Horixe da Palestinako herriaren auto-
determinazio eskubidea, kolonizazioaren
eta zapalkuntza inperialistaren amaiera eta
errefuxiatu guztien itzulera bermatzeko bi-
dea. Ekialde Hurbileko Federazio Sozia-
lista da aukera errealista bakarra masa

palestinarrak duinta-
sunez eta askatasunez

Milel

Argentinako

presidente

Zergatik gertatu da eta nola borrokatu

dezakegu muturreko eskuina?

Argentinako presidentzialetan Javier Mi-
leiren garaipenak milioika pertsona asal-
datu ditu mundu osoan. Milei ez da ino-
lako antisistema, ezta “bertso solte” bat
ere, Vox, Trump eta Bolsonarorekin iden-
tifikatutako faxista bat da. Pribatizazio
basatien politika neoliberala garatzea eta
langile klasea eta eskubide demokratikoak
gogor erasotzea ditu jomuga, eta horrela
adierazi zuen kargua hartzean.

Milei ez da kikiltzen 70eko hamar-
kadan dozenaka mila ekintzaile ezkertiar
sarraskitu zituen diktadura justifikatze-
ko. Eskuin muturreko indarkeria supre-
mazista eta arrazista aldarrikatzen du ar-
gi eta garbi. Herri palestinarraren aurkako
genozidio sionista publikoki babestu on-

Bisitatu
gure webgunea

www.ezkeriraultzailea.net

e

doren, Tel Avivera joan da Netanyahuri
ohore egitera.

Pertsonaia hau pakete osoarekin dator.
Matxista aitortua da eta abortatzeko es-
kubidearen debekua bere kanpainaren ar-
datzetako bat izan da. Nola ez, klima al-
daketa ezbairik gabe ukatzen du eta Argen-
tina ingurumena suntsitzen duten enpresa
multinazionalen paradisu bihurtzeko prest
agertu da.

Hori guztia da Milei, eta horregatik
eragin du hain ardura handia hautagai ba-
tek inoiz lortu duen babesik handienare-
kin gailendu izanak: 14.554.560 boto ja-
so ditu (%55,65) eta 23 probintzietatik
20tan irabazi du. Peronismoaren hauta-
gai zen Sergio Massak baino 11,3 pun-
tu eta 2.955.840 boto gehiago lortu ditu.

Massa hautagaiak, Alberto Fernan-
dezen Gobernu peronistako Ekonomia
ministro ohia, indar politiko honen emai-
tzarik eskasenetakoa jaso du. Nahiz eta
ezkerreko milioika langile militantek eta
peronistek sudurra estalita bozkatu zu-
ten ultraeskuindarren garaipena eragozte-
ko, biztanleriaren sektore zabalek ez du-
te Massa barkatzen eta herrialdeak pai-
ratzen duen hondamendi ekonomiko eta
sozialaren erantzule zuzentzat jotzen dute:
%142ko inflazioa dago Argentinan, 18,6
milioi pertsona pobrezian bizi dira eta ho-
rietatik 4 milioi muturreko txirotasunean.

Kolapso honen erdian, Mileik arrakas-
ta izan du eskuinerantz erradikalizatuta
dauden erdi mailako geruzak masiboki
mobilizatzen eta gobernu peronistarekin
erabat atsekabetuta eta desmoralizatu-
ta dauden gazte eta langileen sektoree-
kin konektatzen. Bere burua “kaosaren
konponbiderako™ alternatiba bakartzat
aurkeztu du eta zinikoki “joan daitezela
denak” edo “kasta kanpora” gisako kon-
tsignak erabili ditu horretarako. Massak
berriz, bigarren itzuliko kanpainan eskuin
tradizionalarekin batasun nazionaleko go-

bernua eratzea proposatu du. Enpresariei
babesa eta “zentroko botoa” eskatzen ari-
tu da, bere diskurtsoan ezkerreko errefe-
rentzia oro ezabatuz. Mileiri lana erraztu
besterik ez dio egin.

Langile klasearen aurka

Milei muturreko erreakzioaren hautagaia
da, klase agintariaren eta kapital finantza-
rioaren gehiengoarena argi eta garbi, ho-
riek langile klaseari kolpe suntsitzaile bat
emateko aukera gisa ikusi baitute. Bere
kaxara eta libreki jarduten duela pentsa-
tzea ergelkeria hutsa da. Mileiren progra-
ma, banku eta enpresa handietako admi-
nistrazio kontseiluetan hilabete luzez su
motelean prestatu da. Benetako gerra de-
klarazioa da:

* Enpresariei eta lurjabeei zergak mu-
rriztea eta kentzea. Argentina zerga ihesa-
ren lehen postuan kokatzea eta kontinen-
teko zerga paradisuan bihurtzea.

* Ekonomiaren dolarizazioa; horrek
aberastasuna modu masiboan errenta
baxuenetatik altuenetara igaroko luke,
eta desberdintasunak modu basatian han-
dituko lituzke.

* “Estatua xukatu”, enpresa publiko
estrategikoak pribatizatu, baita hezkun-
tza, osasuna, pentsioak eta gizarte-zerbi-
tzuak ere.

« Lan kontrarreforma, kaleratze librea
bermatzeko, hainbat kalte ordain ezaba-
tuta. Sindikatuen ahalmena kolpatzea,
grebarako eta manifestaziorako eskubi-
deak mugatzen dituzten lege errepresi-
boen bidez.

* Abortatzeko eskubidea indargabe-
tzea eta mugimendu feministak azken ur-
teetako borrokarekin lortutako beste kon-
kista batzuk ezabatzea.

» Armak eramateko eskubidea legez-
tatzea, pistolerismo faxista bultzatzeko
neurria.

* Errepresio legeak gogortzea, arma-
daren eta poliziaren finantzaketa, boterea
eta inpunitatea indartuz.

* Etorkinen eskubideen murrizke-
ta zorrotzak, deportazioa eta bazterketa
erraztuz.

“Kastaren aurkako” eta “joan daiteze-
la denak” leloen hipokresia eta zinismoa
agerian geratu da neurri horiek zein Mi-
nistroen Kontseiluk aplikatuko dituen ja-
kin denean. Kontseilu horretan bildu di-
tu Nazioarteko Diru Funtseko funtziona-
rioak eta funtzionario ohiak, bankuetako
zuzendariak, inbertsio funtsak eta think
tank inperialistak, eta Menem edo Macri-
ren gobernu neoliberaletako karguak, bai-
ta eskuineko peronismokoak ere.

Iruzur hutsa da, faxistek beti egin izan
duten bezala, demagogia populistaz es-
taltzen saiatzen dena oligarkia finantza-
rioaren alde gobernatzeko bide totalitarioa.

Eskuin muturraren
mehatxu globala

Argentinan ikusten duguna, XX. mendeko
30eko hamarkadarekin gero eta antz han-
diagoa duen prozesu baten parte da. Jaki-
na, ez da errepikapen zehatza. Langile kla-
sea orduan baino ugariagoa da gaur egun
eta erregimen faxistek nahiz diktadura mi-
litarrek egindakoen memoria historikoak
masen sektore zabalak mobilizatzen ditu.
Baina horrek berez ez du ezer bermatzen.

Ezker erreformistako sektoreek eta
marxista direla dioten batzuek ere Milei,
Trump edo Bolsonaroren “erokeriak” eta
eldarnioak erabili dituzte argumentu gi-
sa ordezkatzen duten arriskua gutxieste-
ko, baita euren diskurtso sutsu edo “anti-
sistemak” ere, gizabanako hauek outsider
edo bertso solte gisa definitzeko. Eskuin
muturreko erreakzioaren benetako izae-
ra eta kausak azaldu beharrean, horrelako
azaleko irakurketak egitea, ekintzaileen

eta langileen begietara kea jaurtitzea da,
jokoan dagoenaren larritasuna ezkutatuz.

Ezberdintasunak ezberdintasun, Hitler
edo Mussolinik ezaugarri horietako asko
partekatzen zituzten, xelebrekeria eta el-
darnio mordoa. Garai hartan ere, askok
elementu akzidental eta iragankor gisa
aurkezten zituzten, adierazten zuten arris-
ku mortala gutxietsiz.

Gaur egun, auziaren funtsa orduko be-
ra da. Pobretzeak eta desberdintasun jasa-
nezinak bat egiten dute demokrazia parla-
mentarioaren, alderdi burges tradizionalen
eta sistemari eusten dion ezker tradizio-
nalaren sinesgarritasun krisiarekin. En-
dekapen soziala da polarizazio politikoa
eragiten duena, eta horrek gero eta latza-
goak diren joerak, ezker-eskuin, erdi mai-
lako geruzetatik hasita.

Zergatik irabazi du Mileik?

2019ko urriko hauteskunde presidentzia-
letan “Frente de Todos” koalizioaren ga-
raipena itxaropen handiz hartu zuen lan-
gile klaseak, ordurako gogor jotzen zuen
krisi ekonomikoari aurre egiteko neurri
kementsuak esperoz. Koalizio hori Cris-
tina Fernandez de Kirchner (CFK) buru
zuen peronismoaren ezker hegalak eta Al-
berto Fernandez y Massaren eskuin pero-
nistak osatzen zuten.
2021eko azaroaren 14ko hauteskunde
legegileak atsekabe gero eta handiagoa
adierazi zuten eta egungo polarizazioa
aurreratu zuten. Eskuinetik Milei agertu
zen lehen aldiz, Parlamentuan bi diputatu
eta 1.291.999 botorekin sartuz (%5 guz-
tira, baina Buenos Airesen kontzentratu-
rik, %20 inguru). Oinarri peronisten ha-
serrea azaleratu zen, Cristina Kirchnerri
eskatu ziotenean Fernandez eta Massa-
ri aurre egiteko. Ezkerrerago, ezker anti-
kapitalistaren indar nagusiak, “Frente de
la Izquierda y los Trabajadores-Unidad”
(FIT-U) emaitza historikoa lortu zuen:
1.280.240 boto, Mileiren parean botoetan
eta portzentajean, baina 4 diputatu lortuz
“Libertad Avanzak” 2 zituen bitartean.
Bi urte geroago, Mileiren babesak ika-
ragarri gora egin du, eskuineko blokea-
ren buru bihurtu eta garaipena lortu due-
larik. Baina peronismoaren barruan kirch-
nerismoa mutu geratu da eta Massaren
esku utzi dute Mileiri aurre egitea. Ezke-
rrean, FIT-Uk milioi erdi boto galdu ditu.
Nola da hori posible krisi ekono-
mikoak okerrera egin duenean eta
sistemaren beraren zilegitzea
izugarri erori denean?

Azalpena ez dago masei errua botatzean,
borrokarako deia egin zaien bakoitzean
erantzun baitute, eta mobilizazio handiak
egin dituzte, hala nola marea berde femi-
nista edo Jujuykoa bezalako altxamendu
sozialak, aurtengo ekainean.

Arazoa Gobernu peronistaren poli-
tika eskuindarra eta kapitalista izan da,
Nazioarteko Diru Funtsaren, Argentinako
burgesiaren eta Estatuaren aparatuaren
aurrean egindako etengabeko kapitula-
zioa. Arazoa filiazio peronistako sindika-
tuek estrategia horrekiko duten erabateko
mendekotasunean dago, langile klasearen
erantzun sendo eta iraunkorrak etengabe
blokeatu baitituzte eta ez dute murrizke-
ta sozialen eta inflazio latzaren aurka bo-
rrokatzeko greba orokorrik deitu. Kapi-
talari bakarrik mesede egiten dion bake
soziala blindatu dute. Desmobilizazioaren
politikak langileen borroka ugari porrot
mingotsetara eraman dituzte.

Faktore horiek erabakigarriak izan di-
ra etsipen soziala eta atsekabe kolektiboa
hedatzeko. Buruzagi peronistek bidea ireki
diote eskuin muturraren gorakadari, kol-
pez kolpe, desengainutik desengainura ha-
zi dena. Eta horretan, ezker peronista de-
ritzonak ere lagundu du bere inkoheren-
tzia eta jarrera zalantzatiekin.

Cristina Fernandezek eta ezker kirch-
neristak Podemos Espainiako Estatuan edo
PCCh Txilen bezala jokatu dute: sozialde-
mokraziaren politika eskuindarrenak kri-
tikatuz, baina benetako orduan aurre egi-
teari uko eginez, Gobernuan mantenduz,
kaleetan mobilizatu eta alternatiba bat al-
txatu beharrean.

Horrela, masen eszeptizismoa eta frus-
trazioa biziki elikatu dira, muturreko es-
kuinari bere demagogia populista esplo-
tatzea erraztuz, langile pobretuen, langa-
betuen eta espektatibarik gabeko gazteen
sektore etsi eta kolpatuenetara iristeko.
Puntu horretan ere antzekotasunak dau-
de joan den mendean faxistek lortu zu-
ten babes sozialarekin.

FIT-U osatzen duten alderdiei dago-
kienez, Gobernuari aurre egiten eta mo-
bilizatzen jardun arren, aukera bat bestea-

ren atzetik alferrik galdu dute ezkerreko
oinarri peronisten entzumena irabazteko,
aurrera egiteko aukera emango zien fronte
bakarreko politikari uko eginez. Doktri-
narismoak eta sektarismoak benetan pa-
per kaltegarria jokatzen dute eskuin mu-
turraren aurka klase batasuneko politikak
zabaldu behar direnean.

Lehen itzuliaren balantzean azaldu ge-
nuenez: “Kapitalismoa salatzeak eta na-
zionalizazioak bezalako kontsigna zuze-
nak planteatzeak masen babesa lor dezake
baldin eta, nahitaez, borrokan ekintza bata-
sunaren politika ez sektarioarekin eta egu-
nerokoan praktika iraultzailearekin lotzen
badira; argi eta garbi esanaz zer den Milei,
faxista bat, eta hautestontzietan eta kalean
masiboki mobilizatzera deia eginez hura
garaitzeko. FIT-Uk ez luke arazorik izan
behar manifestazioak, batzarrak, ekintza-
batzordeak eta autodefentsa bultzatzeko,
ezker peronistaren eta kirchneristaren oi-
narriei deia zabalduz elkarrekin borroka-
tzeko. Hori programa sozialista aplikatze-
ko borrokaren parte da (...) Ezker iraultzai-
leak argi eta garbi adierazi behar du
Mileiren aurkako borroka irmoa, eta ezin
dio hauteskundeen eremuari muzin egin.
Boto baliogabera edo abstentziora deitzea,
azken batean, berdin diola nork irabazten
duen esatea da, Milei eta peronismoa gau-
za bera direla. Eta hori sakoneko akatsa
izango litzateke, ezker borrokalari eta mi-
litanteak gogor ordaindu lezakeena”.

FIT-Uk aukera paregabea galdu du Mi-
leiren aurkako borroka irmo eta ausardiaz
gidatzeko eta horrela milioika langile pe-
ronistekin konektatzeko. Bigarren itzuli
honetan izan duen jarrera abstentzionis-
tak, eta bertan parte hartzea aktiboki uka-
tu izanak hautagai ultraeskuindarra ga-
raitzeko beharra nabarmenduz, Trotskyk
hainbeste salatu zituen “hirugarren aldi-
ko” politika sektarioen eta ezkerkeriaren
antz handiagoa du, erreakzioari aurre egi-
teko erakunde erreformista eta sozialde-
mokratekin fronte bakarreko taktika le-
ninista baino.

Eta orain zer?
Mileiren hauteskunde garaipen zabalak

eta peronismoaren porrotak Gobernu al-
daketa soil batetik haratago doan sakone-

ko prozesua islatzen dute. Argentinako ka-
pitalismoaren krisia hain da sakona, ezen
egoerak klaseen arteko aurrez aurreko bo-
rrokara bultzatzen baitu.

Burgesiako zenbait sektore beldur di-
ra goizegi piztu daitekeen talka baten on-
dorio sozialekin. Horregatik, eskuin pe-
ronistaren eta eskuin tradizionalaren ba-
tasun nazionaleko Gobernu baten alde
egiten zuten, baita eraso eta murrizketa
mailakatuagoko politika baten alde ere,
masak kontrolpean mantentzeko sindika-
tuen burokrazian oinarrituta. Baina Argen-
tinako kapitalismoaren krisia sakontzen
ari den heinean eta Mileik hauteskunde
kanpainan erdi mailako geruzen babesa
lortu duenez, sektore erabakigarriek au-
rrez aurreko erasoaldi bat abiatzearen al-
de egin dute.

Halako hauteskunde porrot gogorrak,
epe laburrean shock egoera eragingo du
milioika gazte eta langilerengan. Datozen
hilabeteak oso zailak izango dira. Baina
Argentinako langile klasea ez dute zapal-
du. Klase arteko borroka garai erabakiga-
rrian sartu da, Mileiren agendak ezin due-
lako konpondu Argentinako kapitalismoak
pairatzen duen krisia. Guztiz kontrakoa.
Are gehiago areagotuko du eta altxamen-
du sozial berriak eragingo ditu.

Datozen hilabete eta urteetan, eta mi-
lioika langile eta gaztek biziko duten es-
perientzian oinarrituta, aukera izugarriak
izango dira masa mugimenduan sustraiak
dituen alternatiba iraultzaile bat eraikitze-
ko, boterea hartzeko eta herrialdea lerro
sozialistetan eraldatzeko. Hori da Milei
garaitzeko bide bakarra eta are eszenato-
ki beldurgarriagoak eragotzi ditzakeena,
Argentinako historiak 1976 eta 1982 ar-
tean ezagutu zituenak.

Irteera ez da erraza eta oztopoak asko
dira. Horregatik, azken urteetako akatse-
tatik ikasgai guztiak atera behar ditugu,
eta ezker iraultzaile indartsua eraikitzea-
ri ekin behar diogu, programa sozialista
batekin eta fronte bakarreko taktika mar-
xista batekin, zapaldu guztiak bilduz. Da-
tozen gertaerek ez dute arnasik emango.
Eta langile argentinarrek berriro erakutsi-
ko dute euren borroka tradizioak ez dire-
la iraganeko oroitzapena.




Greba orokor feministak EAJ eta patronala kolpatu ditu

Politika kapitalisten eta Gazako
genozidioaren aurka

BORROKATZEN

JARRAITU BEHAR DUGU

EDITORIALA

Joan den azaroaren 30ean Hego Euskal Herrian
deitutako greba orokor feministaren erabateko
arrakasta aurrerapauso handia izan da patrona-
laren eta bere irabazi lizunen aurkako borrokan,
eta EAJ-PSE gobernuaren politika kapitalista
eta pribatizatzaileen aurka. Mobilizazio masi-
boek eta jarduera irmo geldiarazi zuen greba
orokorrak, batez ere sektore feminizatuetan,
langile mugimenduaren eta mugimendu femi-
nistaren indar izugarria islatzen dute, baita ja-
rraitu beharreko bidea ere eskubideak konkis-
tatu, prekarietatearekin amaitu eta %100 publi-
koak eta kalitatezkoak diren zerbitzuak bermatu
nahi baditugu.

Halaber, agerian utzi du Pedro Sanchez buru
duen Espainiako Gobernua, pribatizazio politi-
kekin amaitzearen aurka dagoela, pentsio pu-
blikoak erasotzen dituela eta PPren lan errefor-
ma edota Mozal Legea funtsean indargabetzea
ukatzen duela.

Estatuko gainerako lekuetan ez bezala, non
CCOO eta UGT sindikatuetako zuzendaritzek
langile borroka guztiak geldiarazten dituzten
bake soziala kosta ahala kosta bermatzeko, He-
go Euskal Herrian gehiengo sindikal borrokala-

ria egoteak, ELA, LAB edo ESK, bestelako
egoera islatzen du.

Greba orokor feminista EAJren aurkako
beste kolpe bat izan da. Borrokari esker EAEn
duen nagusitasun instituzionala gero eta me-
hatxatuago ikusten du. Hori dela eta, Urkullu-
ri erreleboa eman behar izan diote, eta hautagai
izendatu dute Imanol Pradales, hautagai “gaz-
te eta modernoa” diote, baina egia esan eus-
kal patronalaren ordezkari leiala da: Sacyrren
7.200 akzio ditu, euskal erakundeekin kontra-
tu publikoak dituen eraikuntza-enpresa nagu-
sietako bat, baita Mapfren, Santander Bankuan
eta BBVAn ere.

Eusko Jaurlaritzaren negozioak sionismo
genozidarekin

Urkulluk eta egungo Eusko Jaurlaritzak egiten
duten bezala, Padrales ere, noski, prest dago eus-
kal patronalak Netanyahuren gobernu faxistare-
kin dituen negozioak babesteko. Izan ere, aie-
ne hutsalak eta nazioarteko zuzenbidea aipatu
arren, hori bai, Israclek bere burua defendatze-
ko eskubidea duela adierazi eta errepikatu on-
doren, EAJk eta euskal patronalak negozio mor-
doa dituzte defendatzeko. Esate baterako, CA-

Fek 1.800 milioi dolarreko hitzarmena sinatu
zuen 2019an Israelgo Shapir enpresa eraikitzai-
learekin, Jerusalemgo tren arina eraiki eta ga-
ratzeko, hiria kolonoen legez kanpoko kokale-
kuekin lotuko duena, palestinarrei lapurtutako
lurretan.

Urkulluk Israelgo erregimen genozida eta
kolonialistarekin dituen harreman estuak uka-
tzeko ahalegin patetikoak egin zituen arren,
bere Jaurlaritzak 2020rako nazioartekotze-
estrategiari buruz egindako txostenak argi zioen:
“Ekialde Hurbilean, Isracl lehentasunezko ba-
zkidea da, ikasteko eredua”. Harreman horiek
historia luzea dute, 80ko hamarkadan Mondra-
gon taldearekin, edo 90eko hamarkadan EAEko
nekazaritza-enpresekin besteak beste.

Ertzaintzak berak aspalditik ditu harreman
garrantzitsuak Israelgo enpresekin, bereziki te-
lekomunikazioei, informazioari eta espioitzari
dagokionean. Berriki jakin da euskal erakun-
deek 1,66 milioi euro eman dizkietela Mossa-
deko agente ohi baten jabetzako Guardian De-
fense & Homeland Security taldeko enpresei,
poliziaren materiala erosi eta hobetzeko. Enpre-
sa horrek 150 kontratu publiko baino gehiago

